
Tunkatu’an

Iha’anin azam naut makanvaivin sala tu iniqumican a gamisan
tis’uvazun, mahiavin sala ca itu laupata’ a babaqlu ka mama’az mintatasal,
sihalacanin amin macqal tu tukau’un ca ngangaas babaqlu ka mama’az
mangki’. Maca miniqumic a bunun haip a, altupat saduus qaningu, mabaliv
1s mama’az, palaganciap, kilim is na iskukuza naupa, ucina kilim is duma’ a
bunun pabazbazan. Maca ha’an iniqumicas bunun haipi’a nii’in maqtu’
uka’as tunkatu’an dii, minhiavhiavin amin ca tunkatu’an dii mindidia’,
minvavaivi amin. Nii’in maqtu’ ca iniqumican nita’ uladu’as tunkatu’an
mangki’. Maca macingavta tu ma’az qa ca tunkatu’an dii? madia’in amin ca
bununi’ niit ugancaipan tu na makua antalam cina makua taqu.

Maca qudasnau’az naak saduus itu haipa ta’ a iniqumican, mu’hazin ca
1s’ang pismantuk tu na pikau’un it maupin ti’ ca iniqumicas bunun haip.
Makanvaivin amin ca tinan’as 1s’ang, maupa’i maca iniqumicas bunun
haip1” makakumbu’ is tinnau’ malkama’az. Maganciap ca qudasnau’az tu
minvaivin sala ca aidalagan ti’, malulun amin tu maca uvava’az is Bunun
haip a, ni’’in sanama’az ca iniqumican, maupa’i nii’in ca inak’anak cia ka

galinga minaha’an ngulus icia tan’aun, nii’in amin tan’aun ca itu qabas a

sintusauc. Maca iniqumican nai haip a, nii’in amin saduu’an ca itu Bunun
qabas a sinhuzangan, cina minhamung tukuc is sinluluc’as Bunun gabas,
ciin tantungung ha’an lumaq is Bunun pasi’ail, pintamasaz, pintudaidaz.
Maiza tat’inul’u’an, mucga’ ca qudasnau’az naak macingav tu
“ nanu’as mankama’az cuna daqdaqanin ciat tinnau ca kavila’an”.
Paqainananku antalam ca qudasnau’az naak tupa tu “ munha’anak takna
sanavan sasaduu’an ganingu saduus ganinguqgaihav, kavivila’ang amin
munha’an babalivas kucu’ mabaliv is kucu’qaspan, tantungung azak amin
ha’an kaviaz naak, paqaqainan azam palaqanciap sauha’an tustus’igmut.
Munha’anak haip tingmut saduduu’as haqail kilim is paitasan na saduu’anku
mapatas, na laupang azak kanaqtung is sinkuzakuza naak ha’an sipulanun. ”

Antalam ca qudasnau’az tu “ nii’ak saduu su’un munata’!” cuqaisuku

antalam tupa tu “ makakumbu’ azak is tunkatu’an maipata’. ”

